
Duna lus den 
bañera di parto

Dikon skohe pa duna 
lus den bañera di parto 

Awa kayente por yuda bo relahá durante parto. E ta 

sòru pa: 

•	 Mas trankilidat i komodidat

•	 Ménos doló

•	 	Un proseso natural di apertura di e boka di matris 

 

Dor di e awa kayente bo kurpa ta produsí mas di e 

hormonanan oxytocine (pa dòlònan di parto fuerte) 

i endorfina (hormona analgésiko). Dor di esaki hopi 

hende muhé mester di ménos remedi pa doló.  

Abo por duna lus den bañera di parto?

Duna lus den un bañera di parto ta posibel si: 

•	 Bo tin entre 37 i 42 siman di embaraso

•	 Abo i bo bebi ta salú  

(bo partera ta konsiderá esaki ku bo)

•	 	Bo por drenta i sali independientemente for di bañera 

•	 	Bo partner òf famia mes ta prepará i limpia e bañera di 

parto ora kaba. 

•	 	Tin sufisiente personal di kuido den e kamber di duna 

lus. 

Paga tinu: e bebi mes no mag di nase den e bañera. Ta usa e 

bañera di parto solamente durante e etapa di apertura di e 

boka di matris.

Ki ora bo por drenta e bañera di parto?

Asina e etapa aktivo di parto kuminsá, bo por hasi uso di e 

bañera di parto. Mayoria biaha esei por for di 4 cm di apertura 

di e boka di matris.

Semper konsultá ku bo partera ki ora ta e mihó momento. 

Tep: despues di 2 ora den e bañera di parto ta bon pa sali afó 

un ratu. Kana rònt un tiki i bolbe drenta e bañera despues 

di un pousa kòrtiku di (± 30 minüt). Asina bo ta mantené e 

efekto relahante.  

Parto relahante ku 
sosten di awa 
kayente 

Preparashon di e bañera 
di parto 

Bo partner òf famia ta responsabel pa pone e bañera di parto 

kla. Di mes nos ta yuda bo si tin pregunta.

Tempu

•	 Yena e bañera di parto ku airu: ± 15 minüt

•	 Yen’e ku awa: ± 30 minüt

Plan den etapa

1.	 Habri i pone e bañera di parto den huki di e ducha di 

baño. 

2.	 Yena e bañera ku airu (usa e stòpkontakt den e kamber) 

Yena tur e kompartimentunan promé, ku eksepshon di 

e rant mas ariba. 

3.	 Pasa e funda interior bon pèrta over di e rantnan

4.	 Despues di esei, yena e rant mas ariba ku airu 

5.	 Yena e bañera di parto ku e kranchi di ducha Laga e 

awa basha un ratu. E temperatura ideal ta: 37 – 37,5 °C 

Kontrolá esaki ku un tèrmometer 

6.	 Si ta nesesario kenta e awa dor di remplasá un tiki awa 

ku un èmber.

7.	 Eliminá eventual sushedat ku un skòp koladó. 

Limpia despues di e parto

Ta importante pa limpia i warda e bañera di parto denter di 3 

ora despues di duna lus. Esaki, pa evitá daño na e material. 

Tempu

•	 	Limpia i warda e bañera di parto ± 60 minüt

Plan den etapa

1.	 Eliminá e sushedat ku e skòp koladó 

2.	 Kologá e pòmp di awa den e bañera i e slan den wc (bou 

di e brel)

3.	 Hinka e stèker den stòpkontakt: e pòmpmentu pa saka 

e awa ta dura ± 45 minüt

4.	 Spula i limpia e pòmp dor di lag’e e pòmp un èmber di 

awa dos biaha 

5.	 Kita e funda interior i tira esaki afó den un saku di sushi 

6.	 Limpia e bañera di parto paden i pafó ku un paña limpi 

i produkto di limpiesa pa tur kos (pidi e enfermera pa 

esaki). Sòru eliminá tur sanger i restonan.

7.	 Seka e bañera bon ku un di dos duki limpi

8.	 Dobla e bañera di parto i hinka tur kos nechi bek den e 

tas òf baki athunto. 

Kiko mester bin kuné?

Pa un parto den bañera di parto bo mes tin ku bin ku: 

•	 4–5 sèrbètè grandi 

•	 Washandje

•	 Bata òf paña pa lora e bebi aden

•	 	Parti ariba di un bikini (opshonal)

•	 	2 paña di limpia nobo pa limpia e bañera di parto  

Kiko no ta posibel den e 
bañera di parto?

•	 Bo bebi mes no ta nase den bañera di parto. Na 

kuminsamentu di e pèrsmentu ta pidi bo pa sali for di e 

bañera di parto.  

•	 E plasenta ta sali pafó di e bañera di parto 

•	 	Si tin komplikashonnan médiko, bo partera lo pidi bo pa 

sali for di e bañera. Esaki ta pa bo seguridat i di bo bebi. 

Gustosamente nos ta apoyá bo

Indiká na bo partera ku bo tin gana di duna lus den bañera di 

parto. Huntu nos ta wak si esaki ta posibel pa bo. Nos ta hasi 

nos bèst pa apoyá bo deseo, pero nos no por garantisá ku e  

bañera ta disponibel na momentu di bo parto.

Datonan di kontakto

Opstetria
         Parteranan: +599 780 02 50

         Kambernan di duna lus: +599 780 02 48

Kaya Soeur Bartola

Kralendijk

Bonaire, Caribisch Nederland

(+599) 715 89 00

info@fundashonmariadal.org

fundashonmariadal.com

